
 

 

 

 

 

 
 
He marohi hei whakapaipai i te pāero a te kaunihera mō te urungi 
me te whakahaere 
Ko ngā waka e tere ana i ngā wai whakatere o Tāmaki Makaurau he kaupapa whakapārekareka ka 
whakahaumako i ngā wheako ahurea me ngā kaupapa hākinakina, ka whakawhiwhi hoki i ngā 
ratonga ikiiki e waiwai ana. Kei ia rā, ka whakamahi ngā tāngata i ēnei wai mō ngā momo mahi pēnei 
i te whakatere waka, te hoe kōreti, te hī ika, te kawe tāngata, te kawe rawa hoki. 

Heoi ka hua mai ētahi momo tūraru i ngā whakamahinga ngātahi i ngā wai o Tāmaki. Hei tauira, ko 
te korenga o te tangata e whakamau i te kahu kautere i ngā waka iti, ko te kore aro ki ngā ture 
whakatere waka haumaru, ko te whakatere waka ki ngā wāhi kaukau, ko te here turekore i te waka 
me te kawe rawa mōrearea he hanga katoa ēnei ka mate pea te tangata, ka whara, ka tutuki ngā 
waka, ka pakaru ngā rawa. 

Ko te Pāero Urungi 2021 me te Whakahaere ka āwhina i ngā mahi hei whakamāmā i ēnei tūraru, hei 
whakapūmau i te haumarutanga whakatere waka ki ngā wai whakatere o Tāmaki Makaurau. He 
wāhanga ēnei nō te anga whānui mō te whakahaumaru i ngā waka whakatere moana, i ngā koiora o 
te moana me te taiao tae atu ki te Ture Whakatere Waka Moana 1994, Ngā Tikanga Whakatere 
Waka Moana, te Ture Whakahaumaru Kararehe Moana 1978 me te Ture Whakahaere Rawa 1991.  

He marohi hei whakapaipai i te kōkiri a te kaunihera 
Nō nā tata nei, ka arotake mātau i te whakamahinga o ngā ture nei, ka kite hoki i ētahi āhuatanga 
hei whakapaipai. Koia ko ngā whakapaipaitanga ēnei e marohitia ana ka whakatauritetia ki te Pāero 
me te Whakahaere o tēnei wā: 

• ko te whakature me whakamau i ngā kahu kautere i ngā waka iti e tere ana hei whakaiti 
haere i te tūraru ka mate te tangata 

• ko te whakamana ture ki te whakahaumaru i te iwi tūmatanui i ngā tūraru e hua mai ana i 
ngā hangarau hoki me ngā momo waka hou, pēnei i ngā papa parirau e whai pūkaha ana, 
ngā papa rere me te papa parirau ka tōia 

• ko te whakahou i ngā raihana here tuku iho ki te whakarite e ōrite ana ngā tikanga e pā 
ana ki ngā kaipupuri raihana here katoa, arā kia tōkeke, kia ōrite hoki 

• ko te whakauru mai i ngā Aratohu mau roa a te Tumu Whanga ki te Tauranga Waka 
Kōpiko ki te whakamāmā i te whakatete e haere tonu ana ki waenga i ngā waka kōpiko 
tūmatanui me ngā waka tāpoi  

• ko te whakarite i tētahi wāhi aukati mō ngā waka pūkaha kei te takiwā o te Taunga 
Rererangi o Tāmaki kia arohia ngā raru rere rangi, rere moana hoki 

• ko te whakarite i ētahi wāhi aukati kia pai ake te tiaki i ngā wāhi nui te whakamahia, 
marore hoki, tae atu ki a Horne Rock, ki te Takiwā Hoe Waka o te Awa o Tāmaki, ki te 
Arawhata Nui o Tāmaki, me Simpson Rock 

https://www.aucklandcouncil.govt.nz/content/dam/ac/docs/bylaws/navigation-bylaw.pdf
https://www.legislation.govt.nz/act/public/1994/104/en/latest/#DLM334660
https://www.maritimenz.govt.nz/rules/all-rules/maritime-rules-part-91/
https://www.maritimenz.govt.nz/rules/all-rules/maritime-rules-part-91/
https://www.legislation.govt.nz/act/public/1978/80/en/latest/
https://www.legislation.govt.nz/act/public/1991/69/en/latest/


• ko te whakakore i ngā herenga ara whakatapoko 14 ka iti noa nei te whakamahinga e te 
iwi tūmatanui  

• ko te whakamana i ngā whakamārama e hiahiatia ana e te Tumu Whanga me Te Rere 
Moana o Aotearoa.  

Kei te hiahia mātau ki te rongo he aha ō koutou whakaaro 
Atu i te 4 o Haratua tae atu ki te 7 o Pipiri 2026, kei te hiahia mātau kia kōrero mai koutou i ō 
koutou whakaaro mō te marohi nei ki te whakapaipai i tā mātau Pāero me te Whakahaere mō ngā 
waka e tere ana i ngā wai whakatere o Tāmaki Makaurau.  

Me toro mai ki akhaveyoursay.aucklandcouncil.govt.nz/ mō ētahi atu pārongo me te kimi mai ka 
pēhea te whakahoki kōrero mai ā-tuhi, ā-tangata, ā-waea rānei. E wātea ana te ipurangi koreutu ki ō 
tātau whare pukapuka.  

 

https://akhaveyoursay.aucklandcouncil.govt.nz/

